
№ 5121 14 / დეკემბერი / 2020
წ.

  

 ხელვაჩაურის  მუნიციპალიტეტის  მერიისთვის  სახელმწიფო  შესყიდვის
გამარტივებული  შესყიდვით  განხორციელების  შესახებ  თანხმობის  გაცემის

თაობაზე
  

აღწერილობითი ნაწილი

1. ინფორმაცია მომართვის თაობაზე

სახელმწიფო შესყიდვების სააგენტოში 2020 წლის 10 დეკემბერს სახელმწიფო შესყიდვების ერთიანი
ელექტრონული სისტემის SMP მოდულის მეშვეობით ხელვაჩაურის მუნიციპალიტეტის მერიამ წარმოადგინა
SMP200005193 მომართვა სახელმწიფოებრივი და საზოგადოებრივი მნიშვნელობის ღონისძიების შეზღუდულ
ვადებში შეუფერხებლად ჩატარების საფუძვლით გამარტივებული შესყიდვის განხორციელებაზე

თანხმობის გაცემის შესახებ.

2. შესყიდვის ობიექტი და მისი ღირებულება

მომართვის მიხედვით, შემსყიდველი ორგანიზაცია გეგმავს ხელვაჩაურის მუნიციპალიტეტის ტერიტორიაზე
სოფლის მოსახლეობისათვის ექიმამდელი სამედიცინო დახმარების მომსახურების შესყიდვას (85100000 -
ჯანდაცვის სფეროს მომსახურებები), ღირებულებით 141000.00 ლარი.

3. შემსყიდველი ორგანიზაციის დასაბუთება

შემსყიდველი ორგანიზაციის განმარტებით, ხელვაჩაურის მუნიციპალიტეტის სოფლებში, გეოგრაფიული
მდებარეობისა და კლიმატური პირობების გამო, მოსახლეობისთვის დროული სამედიცინო მომსახურების
მიწოდება გართულებულია. პროგრამა „სოფლის მოსახლეობის ექიმამდელი სამედიცინო დახმარების“
ფარგლებში უნდა განხორციელდეს ექიმამდელი სამედიცინო დახმარების გაწევა 31 სამედიცინო პუნქტში,
47 მედდის მონაწილეობით.

საგულისხმოა, რომ აღნიშნული სოფლების მოსახლეობას ექიმამდელ სამედიცინო დახმარებას
ძირითადად უწევს ადგილობრივი მცხოვრები პირები, რომლებსაც აქვთ შესაბამისი სამედიცინო
განათლება. აქედან გამომდინარე, მომსახურების ელექტრონული ტენდერის საშუალებით შესყიდვის
განხორციელება შეუძლებელია.

ყოველივე ზემოაღნიშნულიდან გამომდინარე, ღონისძიება ატარებს სახელმწიფოებრივი და

საზოგადოებრივი მნიშვნელობის ხასიათს და საჭიროა მისი შეზღუდულ ვადებში შეუფერხებლად
ჩატარების შესყიდვის განხორციელება.

4. დაინტერესებული პირ(ებ)ის მოსაზრება

საკითხთან დაკავშირებით დაინტერესებულ პირებს სისტემის SMP მოდულში მოსაზრება არ გამოუხატავთ.

სამოტივაციო ნაწილი

5. შემაჯამებელი დასკვნა

სააგენტომ იმსჯელა შემსყიდველი ორგანიზაციის მომართვაზე, შეაფასა მასში მითითებული ინფორმაცია
და დაადგინა, რომ იგი აკმაყოფილებს სახელმწიფო შესყიდვების სააგენტოს თავმჯდომარის 2015 წლის 17

აგვისტოს № 13 ბრძანებით დამტკიცებული „გამარტივებული შესყიდვის კრიტერიუმებისა და

გამარტივებული შესყიდვის ჩატარების წესის“ მოთხოვნებს.

6. სააგენტოს შეფასება

შემსყიდველი ორგანიზაციის მიერ წარმოდგენილი მომართვიდან ირკვევა, რომ ხელვაჩაურის

მუნიციპალიტეტის სოფლებში, გეოგრაფიული მდებარეობისა და კლიმატური პირობების გამო,
მოსახლეობისთვის დროული სამედიცინო მომსახურების მიწოდება გართულებულია. პროგრამა „სოფლის
მოსახლეობის ექიმამდელი სამედიცინო დახმარების“ ფარგლებში უნდა განხორციელდეს ექიმამდელი
სამედიცინო დახმარების გაწევა 31 სამედიცინო პუნქტში, 47 მედდის მონაწილეობით.

საგულისხმოა, რომ აღნიშნული სოფლების მოსახლეობას ექიმამდელ სამედიცინო დახმარებას
ძირითადად უწევს ადგილობრივი მცხოვრები პირები, რომლებსაც აქვთ შესაბამისი სამედიცინო
განათლება. აქედან გამომდინარე, მომსახურების ელექტრონული ტენდერის საშუალებით შესყიდვის
განხორციელება შეუძლებელია.

სააგენტო განმარტავს, რომ ღონისძიების შეფერხების თავიდან აცილების მიზნით, მიზანშეწონილია,
აღნიშნული მომსახურების შესყიდვა განხორციელდეს გამარტივებული შესყიდვის საშუალებით.
შესაბამისად, სააგენტო მიიჩნევს, რომ სახეზეა სახელმწიფოებრივი და საზოგადოებრივი მნიშვნელობის
ღონისძიების შეზღუდულ ვადებში შეუფერხებლად ჩატარების შესყიდვის განხორციელების საჭიროება.

ამასთან, სააგენტო მოუწოდებს შემსყიდველ ორგანიზაციას, რომ მან სახელმწიფო შესყიდვები
განახორციელოს „სახელმწიფო შესყიდვების შესახებ“ საქართველოს კანონის მოთხოვნათა განუხრელი
დაცვით, რათა კონკურენტული და არადისკრიმინაციული გარემოს შექმნით უზრუნველყოფილ იქნას
შესყიდვებისათვის განკუთვნილი ფულადი სახსრების რაციონალური და გამჭვირვალე ხარჯვა. ასევე,
შემსყიდველმა ორგანიზაციამ უზრუნველყოს რელევანტური მიმწოდებლის შერჩევა და ამ შერჩევასთან
დაკავშირებული პროცედურების კანონიერება. დამატებით აღვნიშნავთ, რომ წარმოდგენილი ინფორმაციის
სისწორეზე პასუხისმგებლობა ეკისრება შემსყიდველ ორგანიზაციას.

სარეზოლუციო ნაწილი

სააგენტომ იხელმძღვანელა სახელმწიფო შესყიდვების სააგენტოს თავმჯდომარის 2015 წლის 17 აგვისტოს
№ 13 ბრძანებით დამტკიცებული „გამარტივებული შესყიდვის კრიტერიუმებისა და გამარტივებული
შესყიდვის ჩატარების წესის“ მე-7 მუხლის პირველი და მე-6 პუნქტებით და დაადგინა:

1. დაკმაყოფილდეს ხელვაჩაურის მუნიციპალიტეტის მერიის SMP200005193 მომართვა და შემსყიდველ
ორგანიზაციას მიეცეს თანხმობა, სახელმწიფოებრივი და საზოგადოებრივი მნიშვნელობის ღონისძიების
შეზღუდულ ვადებში შეუფერხებლად ჩატარების მიზნით შესყიდვების დასადგენად მიმართოს აჭარის
ავტონომიური რესპუბლიკის მთავრობას.

2. ეს განკარგულება შეიძლება გასაჩივრდეს მისი ოფიციალური გაცნობის დღიდან ერთი თვის ვადაში,
თბილისის საქალაქო სასამართლოს ადმინისტრაციულ საქმეთა კოლეგიაში (მის.: ქ. თბილისი, დ.
აღმაშენებლის ხეივანი №64), კანონმდებლობით დადგენილი წესით.

 

 

თავმჯდომარე ლევან რაზმაძე




